1 Timoti1:1 i 1 Timoti 1:2

Kapya mon atu ba Pol hato hadén
Timotl
Ab0 moy

Pol hato kapya énték hadén Timoti. Timoti ma
anyo Listla te (Ap 16:1). Lambé ma anyd Glik te
ma talébd ma avi Islael. Pol lo Silas bok i enay
WapOmbéy anén Ab6 Mavi ever) ma ewa Timoti
havin) (Ap 16:1-4). Vém ma Pol hi hamé Epesus
hatom sondabén 16 ba hanay) Wapombén anén Abo
Mavi ma Timoti hamé ba hadum ku épy haviy
(Ap 19:1-22). Havey) yam ma Pol hatak Timoti ek
eyabin avOomalo évhavir) anén Epesus ma hi plovins
Masedonia. Ma Pol hayé nena tem émo loy éy
sawa daim ba intu hato kapya énték ek ném Timoti
sa. Hato hathak lon6ndé eyabin né évhavin 10k
kobom néném yer éndén Wapombéy 10k eyabir i
esak kédonwaga abdyar).

Hato hadén 64 AD la.

1Ya Pol, Yisu Kilisi anén aposel yahato kapya
énték. WapOmbén any6 hév alal6é bulubiy 16k Yisu
Kilisi 6patu ba alalo aév malepin), thai enar) abo ba
yahabitak Yisu Kilisi anén aposel.

2 *Hadén o Timoti yenan okna andy atu ba
hoévhavir.

Kamik Wapombén 16k Yisu Kilisi alaldaniny Anyo
Béyininy wapom 16k kapoloniny malabali émo6 imbir
0.

Nangik aboyan pesa

* 1:2: Ap16:1-3; Tit 1:4

3Sébok atu ba yaha plovins Masedonia ma yaha-
sor o lokwarn nena 6mo Epesus ek onar) éndén né
takatu ba édoy avomald hathak évhaviry anén 0dorn
yarn nena netak inin ku én. 4 *Ma mir) théld nimbi
kukuthiry) abOyar) bo 16k nekatur) limi bobo takatu
ba éthoy paliy) ami. Ném takéy hadum ba avomald
lenyinhabui ma min hév théldé sa ek nénémimbir
Wapdmbén anén auk ami. 5 Yahanar ab6 takén ek
alalbanin kap0l0yin énjék mabur) 16k nasdi ba naya
16k nanémimbir) avandy ek lerinimbiryy avomalo vi.
6 AvOmald doho 1€k etak auk takén ba idum may-
aliv hatom ab06 anéy 6déy mi. 7 Théld mir eyala
abo takatu ba enar hathak ami ba leyinhaviny nim-
bitak étdom anyd év auk hathak abod balabury ba
idum hatdom théldda rjé 16kauk.

8*Ma dontom alald ayala nena any6la mir halela
abo balabur ami, éy ma ndm mavi anoy. Ma bok
ayala yov nena balabur) ma mir eto ek njé théthoy
ami. Mi. Eto ek njé takatu ba mir) esopa WapOombéy
anéy abo ami 10k né lenonddy kotdy 16k né miry
évhaviry) ami 10k né kambom lomaloma 16k 1é mir
mather) amilok njé ibulinn Wapombéry 16k njé ik lami
lo taluvi vono 10k né ik anyd vond. 10 Ma eto ek
né idum sek haviny any6 yar yanavi 16k anyo da
idum i ma avi da idum i, 16k né ewa anyo vi vani
hatdom iniy né ku 16k né enar abOyar) émo loy) idum
abo. Eto balaburg éy ek kambom takéy 10k ném
lada takatu ba mir esopa auk théthoy ami. 11 Auk
théthoy éy ma abd mavi atu ba hik Wapdmbéy atu
ba ida hamo mavi anén lokmarngin thé ma bok hév
hadéy ya ek yayabir.

* 1:4: 1Ti4:7:Tit1:14 T 1:8: Lom 7:12,16

Pol hév lamavi hadén Wapombéy

12 *visu Kilisi hév 16klokwar) hadéy ya ba hay-
ala yenay ku mavi. Ba intu hév ya ek yandum
anéy ku. Aéy ba intu yahév yalenymavi hadéy Yisu
Kilisi alaldaniny Anyd Bén. 13 *Sébok atu ba mir
yahévhavir) ami ba yahasor) nena yahadum mavi
ba yahanarn aboma hathak Wap6mbén 10k yahév
vovar hadéy anéy avomald ma ya any0 yalenyarna.
Ma dontom Wapdmbén hév kapo ek ya. 14 Any06 Béry
ma anyd wapOm ba hangas6 évhavin) 10k lerjinmavi
atu ba yahapom hék Yisu Kilisi aleba anén dar mi.

15 *Enték ma abd avandy bin ba avomald sapén
nénémimbiy). Yisu Kilisi hal6k pik ba halém ek
ném avomalé kambom bulubir. Ma yada ma anyo
Ovathek andy. 16 Ba intu WapOmbén hév kapd ek
ya any0 Ovathek kambom &y ek yani injik Yisu
Kilisi anén malinyad atu ba anéy dan mi tho ek
avOmald négé ba nénémimbin) ma neja l6kmala atu
ba ném6 wak ndmbéy intu sapén. 17 WapOmbér
ma ki) hatom wak ndmbér intu sapén baida hamé
16kmala. Ma avomald mir hatom négé ami. Yanida
ma WapOmbéy. Aény ba naném athéy 16kmangiy
éndén Wapbmbény wak ndOmbér intu sapéy. Avanon.

Timoti injik vovak loklokwan esak kobom kam-

bom
18 Timoti yenar okna, sébok ma plopet enar abo

hathak o. Yahavatho théloniry abo loy hathak ku
takatu ba bok yahév hadéy o yov. Lemimbi abo
takény ek nungwik vovak mavi atu. 19 Ombalory
hoévhaviny loyy 16k 6s6 o ba oya. Doho bdk

* 1:12: Ap9:15; 1Ko 15:9-10; Gal 1:15-16  * 1:13: Ap 8:3; 9:1-5
* 1:15: Luk19:10

épolik hathak auk én ba inir évhavir) hatom yer
hamé 6thém 10k lovak bén ba hamo yer vose.
20 *Himeneus lo Aleksanda bok idum aén ba yahév
i hadén Saday ek thai neja auk ek miy thai nenar
aboma esak WapOmbér ami.

2

Naten mek ek ném avémald vi sa

1 Aép ba nodan6! Mol6 notery mek bén andy
ba nonay molénim lemimhaviyy bén 10k néném
lemimmavi esak avomald sapéy. Ma nonay in-
jik WapOmbéy lip ek ném avomald takatu ba
leninmalain) sa. Ma notery mek ek 2 kiny 16k pé
bénbéy takatu imbiy ek alalé namo labali mavi
16k namo malinyad ek alalé nasopa Wapdmbén ba
namo yani vibir). 3 Mek takénték ma mavi ba
tem indum alal6aniy Wapdmbén anyd hév alald
bulubiny lamavi. 4 Yani lahavin avomald 16ktho
neyala abo avandy ek ném thélé bulubin aénték
nena > WapOmbén ma dontom. Ma Yisu Kilisi
iyom intu any6 y0hok ek embak avomal0 loy) im-
bin) Wap6mbén. 6 *“Ma WapOdmbén bok hatak anén
waklavoy te yov ba intu hév Yisu Kilisi éy ek ném
avOmal0 vuli 16k injik tho nena WapOmbén lahaviy
ném avOmald sapén bulubin. 7 *Yisu habi bar hayd
hék ya ek yandum ku aposel ek yanar abé mavi
énték bén. Ya any0 yahév auk hathak évhavin andy
hadéy né daluk. Yahanarn avandy biy). Ma min
yahanar aboyar) ami.

* 1:20: 1Ko 5:5; 2Ti 4:14-15 * 2:6: Gal1l:4 * 2:7: Ap 9:15;
Gal 2:7-8; 2Ti1:11

8 Ba yalenhavin any0 sapén netak leninnana 16k
abo ékoki lok nimbitak mather) ma néném baheniy
lin) ba netery mek.

Avi inin kobom nindum

9 *Ma yalenhavin avi nijik kwév mavi 16k nipuk
sOp mavi 10k nepesary i mavi étdm atu ba miry
éb06i ami. Ma min nibutiy leninkaddk detaim
16k nebanu komkdm gol 16k kdmkdm kékéld esak
leyvinkupik ma nijik kwév lo s6p l6kmanginy ami.
10 *Theéld leninimbi auk ek nindum mavi loma-
loma. £y ma inin kwév lo sép. Avi takatu ba eland
Wapdmbéy anéy abo ba esopa ethak idum aéy.

11 M616 othak dontom ek néném yer, éy ma avi
némo any6 vibin) iyom ba némdé bondy ek neja
auk. 1213 *Wapodmbéy hapesan Adam hamoy ma
Ewa havery yam. Ba intu mirn yahatak avi ek
néném auk mena némdy ek anyd ami. Théld
némo bonody iyom. 14 *Ma Sadar min hasau Adam
ami. Yani hasau Ewa ba habitak avi 1énddy koton.
15 Ma doygtom avi te tem embathu amena ba avi
takatu ba évhavin) ba émo6 mathery ma leyinhavin
16k eyabin i mavi ma tem neja bulubir.

3

Avaka inin abd
1*Enték ma abd avanoy. Anydla anéy auk nena
imbitak avaka, &y ma mavi. 2 *Ma avOmald négé
Opép nena anyo théthdoy vémam ka nendam ek

* 2:9: 1Pi3:35 * 2:10: 1Ti5:10 - 2:12-13: 1Ko 14:34; Stt
2:7,21-22; 1Ko 11:8-9 * 2:14: Stt 3:1-6; 2Ko 11:3 * 3:1: Ap
20:28 T 3:2: Tit1:6-9

imbitak anyd béy. Ma émod tiniy imbiy yanavi.
Yani anyo auk mavilok hapukilorny ma hamo batoén
oyay 1ok hawa avomald thé ma hadbény avOmald
mavi. 3 Yani min inum wain ba endo molo 16k
lamaniy ba injik vovak ami. Yani émé yohok ma
mir) laimbir) valuselery ami. 4 Yani eyabir) yanavi
16k nali mavi ma éndon nali ek nesopa anény abd
ba némo yani vibiy. 5 Any6 mir hayabin yanavi
lo nali mavi ami ma mir hatom eyabiry) Wapombér
anépy avomald 0dony takatu ba évhaviny mavi ami.
6-7* Any6 kambom te hiki lilin ba habitak mavi ma
mirn enja athén béy ba indum ku te kethery ami
endeba njé daluk négé imbin nena yani anyd mavi
am. Yako tem yani émb0i ba enja mama ba énddk
Saday anéy lek ba ném yak imbirn Sadarn éndéy
waklavoy indum abo.

Iyé év avOmald sa inin abo

8 Ma pé takatu ba idum ku ba év avomald évhaviy
sa ma némo théthoény étom avaka. Théld nenar
abo avanoOy iyom. Ma mirn ninum wair) béy andy
16k netantani esak avomald vi inin valuseler ami.
9 Théld nésbdi ba neya ma nénémimbir) ndmkama
ndmbén atu ba Wapdmbén hik tho ma nebalor loy
16klokwar). 10 Nutitin) inir) ku nena théthdy vémam
ka néném ku néném avomald sa éndér i.

11*Ma véni ma théthdy étdm théldda. Ma mir ne-
nar abo kambom esak avdmal0 vi ami. Ma nipuki

lony) esak auk mayaliv. Ma mir nenary abdyar) 10k
neja vani ami.

* 3:67: 2Ko8:21 © 3:11: Tit2:3

12 Ma némd tinin imbin véyi ba neyabirn véni 16k
nali ma inif) nébmkama sapény mavi. 13 Ma idum
ku mavi ma avOmal6 tem nebam i ma mir hatém
néko eknenar iniy abo béy esak inin) hévhavin Yisu
Kilisi ami.

Wap6mbéy hik anéy théthoy tho

14-15Yalenhavin) yangé o kethey oyar). Ma dontom
yahako6 ek no6mla embalor ya lon. Ba intu yahato
abo énték ek oyala WapOmbén anéy auk esak yani
anéy avomal0d iniry) kobom. Yani ma WapOmbéy
l6kmala. WapOmbén anén thalalery ma avomald
takatu ba évhavir). AvOmal6 takény ma hatom un-
yak landin 16k bum vumak takatu ba havalor
Wapodmbén anéy abd avandy lon. 16 *Avanon!
Enték én ma ndmbén. Wapdmbeén hik anén théthon
tho aénték.

Yani hawa linkupik pik ba halém pik,
ma Lovak Mather hik yani tho,
ba ayela éyé yani,
ma anyo0 enar) yani bén hadén né pik 10ktho,
ba né pik elan6 ba évhavir yani,
ma WapOmbén hawa yani ba hi hadé hamo
anéy loy 16kmangin andy.

4
Kédonwaga abbyan
1Lovak Mathen hanar avandy biry nena habobo
pikloleryanén dan ma avomalé doho tem némbdlin
domin) esak iniy évhaviy Wapombérn ba nesopa
ngbk takatu ba ever) ek esau avomald 10k eland auk
takatu ba halém anény ngok. 2 Ma avOmal6 takatu

* 3:16: Mak 16:19; Jon 1:14; Kol 1:23

ba ethak esopa ygbk ininy) abo 10k év auk hadén
avomald ba enar abd mavi aleba avémal6 esory
nena théléo ma avomal6 théthén. Ma dorntom théld
ma 1)é abOyar). Thélb éthoi ba eya ma doytom idum
kambom théthd aleba inir) auk mavi bok habitak
hatom atum la. Théld hatom bok mathan6 ba
mir) leginmalain) ami. 3 *Théld itip ek avomald mir
neja i 10k nejay) ndom lomaloma ami. Ma dontom
WapOmbéy hapesar nom takén ek avomalo takatu
ba évhavin) 10k eyala ab6 avanoy ma neja ek néném
leninmavi éndéy Wapdmbérn. 4> Howa WapOmbén
anén ndom takén ba hoter) mek 16k lemmavi én ma
ndm takén tem imbitak mavi. Aném lemmavi 16k
WapOmbéy anéy abo hadum ném éy habitak mavi.
Aép ba ndmkama sapéy atu ba Wapombén hapesar)
ma mavi. Ba intu miy utip ek némlate ami.

Yisu anéy anyé ku mavi
® Onan abo takéy katd éndéy WapOmbeéy anéy
avomald.  Ma nongwan Wapdmbéy anéy abo
avanon 1ok osopa anén auk mavi takatu ba bok ho-
lano yov. En ma avomald tem nege nena o ma Yisu

Kilisi anén any6 ku mavi. 7-8 *Min onja kukuthin
abdyan) ba onar) 16k min ondan6 avodonnena iniy

auk thoyothdy ami. Opatu ba hadum ku lomaloma
ek ném loklokwary éndéy linkupik tem émoé mavi
dokte. Ma dontom Opatu ba hadum ku hasopa
Wap0Ombéy, yani tem émd mavi andy. WapOmbér
habutiy ab0 ek ném avdmald sa émo pik énték. Ba
ema ma tem ném i sa aéy iyom. Aén ba nundum
Wap0Ombéy anén ku ek nosopa yani.

* 4:3: Stt9:3:Lom 14:6; 1K0 10:30-31  4:7-8: 1Ti1:4

9 Enték ma abo 1oklokwar) andy ba avomald sapén
nénémimbin). 10 *Alald 1ék aév malenin hadén
Wapdmbéy. Yani ma Wapdmbéy atu ba hamo
16kmala ba hév avomald sapéy bulubiy. Ba intu yélo
adum ku 16k vovanik ek naném avomal0d sapéy sa
ek dpatu ba hévhaviy) ma tem enja bulubir éy.

11 Timoti yahanarn hadén o nena 6ndéy avomald
esak nom takénték 16k osor i lokwarg ek nesopa.
12*0 ma anyd muk. Ba onar abd maviiyom 16k un-
dum théthéy ma lemimbirn avomal6 16k 6némimbir
WapOmbéy ma 6m6 mabur) ek avimald négé o ba
nesopa vemgwam. Ey ma avomalé min hatom
népodlik esak o ami. 13 Osam Wapdmbén anén abd
éndéy avimald wak ndmbéy intu sapéy 10k onar
anép abd bénlok ném auk éndén théld endeba étom
wakma atu ba yahayd. 14 *Plopet enar ab6 hathak
wapOm takatu ba Wapombéy hév ma avaka etak
baheyin hayo hék o ma mir dmbi wapom éy tho
ami.

15 Osopa abo énték kat6 oyan ba ném aném auk
16kthd ek undum ku énték ek avomal6 16ktho négé
nena aném ho6évhaviy) halumbak. 16 Oyabin ndém
takatu ba hudum 16k auk takatu ba hoév hadérn
avomal0 katd. Ma osopa WapOmbén 10k onar) anéy
abo wak ndmbéy intu sapén. Ey ma tem odaném o
bulubiy) 16k avémald takatu ba elano aném abo.

)

Noyabin né évhavin mavi

* 4:10: 1Ti2:3-4 T 412 Tit2:15  4:14: 2Til6

1 Onay ab6 yad éndén any6 bén atu ba hadum
kambom inar honar hadép lemambd. Ma miy
osay yani ami. Undum mavi éndén né muk inary
hudum hadény mamuyar) molok. 2 Ma avi bépbénp
ma undum aép iyom étdm hudum hadépy lem-
tamb6. Ma onja auk mabur esak avi muk inay
hudum hadéy livomi.

Opalé eyabin avi top

3 Avi top takatu ba inif) avdmald mi ma oyabiy
thélé mavi. 4 Ma dontom avi tdp te anéy nali 16k
limi émo0, éy ma inin ku méy andéy ma nindum
théthoy ek neyabin yani étOm lami 10k limi bok
idum hadéy i ek néwé mavi taksébok viyain. Enma
tem indum WapOdmbéy lamavi. Ba intu nundum
aép ma min nonay esak ab6 iyom ami. > Avi top
takatu ba iniy thalalery mi ethak év malerjir) hadén
Wap0Ombéy bolovony ba wak ma enar hik yanilin ek
ném théld sa. 6 Ma avi tdp takatu ba ébdlém ném
pik mavimavi 10k idum sek mayaliv, éy ma inir
legvigkupik ma l6kmala ma dontom inir) dahé bok
hama y6v. 7 Ma 6nddy avOmald esak auk takén ek
anyo0 te min hatom enarn nena thélé ma avomald
kambom ami. 8 Opatu ba mir hayabir anén 6don
kat6é ami éy ma anyd kambom. Ma Opatu ba mir
hayabin anéy thalalery katé ami, éy ma hatém
havolin) dom ek anéy hévhavir). Yani ma kambom
anon ek né daluk.

9-10 Avi tOp takatu ba inir) sondabén bok hatom
60 ba havohi ma sébok ma ék havir) véyi iyom ba
eyabiy inif) avbmena 10k ewa avomald loy buyar
tho ba ithik avomald mather ver)in 10k év avomalo
ewa malain sa 10k idum ku mavi lomaloma wak

ndmbéy intu sapén, &y ma oto iniry athén éndok
kapya.

11 Ma miy oto avi tdp muk iniry athény énddk
kapya énték ami. Thélbnix thethanak tem imbitak
béy ba leninimbin neja anyd 12 ma tem némbdlix
domirn) éndén Kilisi ba nepole ab6 takatu ba bok
ekak yov. Ey ma tem nindum ab6. 13 *Ba avi
top muk takén ida ethak émd oyar ba elom ever
lomalak. NoOm ép ma kambom. Lok enar abd
kambom hathak avomal0 16k év verjinbolék yakyak
hathak avomald 16k enar avémald inir abd loy

kapd béy. Ep ma kambom andy. 1415 Doho bok
évolin domin) hadéy Yisu ba esopa Sadar. Aéy ba
yahanar hadén avi top muk ek neja any6 ba nem-
bathu avimena ba neyabir unyak ek né takatu ba
épolik hathak alalé tem mirn nenay abd kambom
esak alald ami ma mi.

16 Aéy ba 6doy la inin avi tdép te hamo, ma iniy
avi néném yani sa ek min néném malair éndéy
avomal6 évhavin vi ami. Ma avi top takatu ba iniy
avOmald mi ma avOomald évhavir) néném i sa.

yé bénbéy inin abo

17-18 *Wapdmbén anéy abd hanar nena,

“Bokmankao atu ba hév mo6l6é sa ma mir numir

yani loy siy) ek enjar) n6m ami.” Lo25:4
Ma abo yar haviy nena, “Any6 ku enja anéy vuli.”
Ba intu noném vuli mavi éndén avaka takatu ba
eyabin) avOmald évhavip mavi. Ma avaka takatu
ba enar) WapOombéy anéy abo 10k év auk mavi, ma
ndném iniy vuli émon.

* 5:13: 2Te 3:11 * 5:17-18: Mat 10:10; Luk 10:7; 1Ko 9:9

19-21 *Timoti, Wapdmbéy lo Yisu Kilisi 16k anela
mather 1ék éyé 0. Aén ba yahanar abd 16klokwar
hadén o nena anyo0 te iyom hanar avaka te anérn
kambom ma mir ondan6 ami. Ju mena 16 la enay
ma ondarn0 nena ab0 éy avandy mena abOyar). Ma
onar Opén anény kambom bény éndéy avomald ek
16kth6 atu ba elan6 ma néké. Undum aén éndér
avaka takatu ba idum kambom. Ma aném anyo
mol6 te hatdbm any6 bép ba hadum kambom ma
osopa ab0 ép iyom.

22 Ma mirn 6mbi bahem éy6mo6 any0 te kether ek
imbitak né évhavir inif) anyo bén ami. Nongb am.
Yakd anén malair) imbitak ba ném malair éndéy o.
Ba do. Ma 6m6 mabuy.

23 Timoti, 0 ma any6 lemhavin unum nar iyom.
Ma doytom lemvovar ba hopom lijiy) béy andy. Ba
intu unum wair) dokte imbip.

24 Anyd doho idum kambom ba inip kambom
hik i th6 hamény ba avdmal6 éyé nena tem neja
vovar éndéy waklavoy idum abd. Ma doho idum
kambom ba inir) kambom hamir kap6 ba avémald
éthon aleba waklavoy idum abd hayd ma iniy
kambom taképn tem injik i thd. 25 Kobom mavi
ma aép iyom. Kobom mavi vi hamiy yair) ma vi
hék loy kap6. Ma dontom waklavoy idum abo ma
kobom mavi takéy tem mir imbuyi ami.

6

Né ku némo alansi vibin

* 5:19-21: 2Ko13:1;Ep 5:11

1* AvOmal6 takatu ba inir alapy hamo ma nindum
mavi éndéy i ek miny avomaldé nenary abé kam-
bom esak yéloanin abd 16k WapOmbéy anéy athér
ami. 2*Ma anyd ku te 106k anéy alarn thai esopa
WapOmbéy, ma 6pén min indum kambom éndér
anépalan ba enarnnena, “Alai ma1é loyar). Ba mir
yamo o vibir) ami.” Mir onar) aén ami. Anyo ku ény
laimbin anéy alan étdm any0 loyar) ba ném yani sa
étdm Wapdmbén anén avOmalo te. Aén ba indum
ku mavi émoy ek ku mavi sapén. Nungwik auk ép
th6 éndén avbmal6 ba onar 10klokwar) ek nesopa.

AvOmalo takatu ba leninhavin valuselen

3*Anyo te hik auk lokbar thdé ma min hanar abd
hathak Any0 Béy Yisu Kilisi anén ab6 avandy 16k
auk théthdy ami, 4 6péy haboi ba hasorn nena yani
anyo 10k auk bén. Né éy ma kéddywaga ablyarn ba
éthoy iniy) kambom paliy. Lelaik hamé inin auk
aleba enar abd 16k vovak hathak auk lomaloma
balenindar 10k épéy vovak ma enar) abé kambom.
Thélo esony) nena any6 yar) hawa auk én ek indum
kambom éndénila. 5*Wak ndmbén intu ma théloda
idum ba épodlik hathak théléda. Ma Sadar hawa
WapOmbéy anéy abd vani hék i 16k habuliy iniy
auk. Thélo esory nena thélé émo théthon ba tem
thélo neja valuseler) béy anon.

6 *Opatu ba hasopa Wapdmbén ma mirn makilik
16k la hiki hathak nomkama pik ami, yani tem
émo mavi. 7 *Alald além pik énték oyar. Ba ama
ma tem ana oyar aéy iyom. 8 Ba intu alalé miy

* 6:1: Ep6:5 * 6:2: Plm 16 * 6:3: Gal 1:6-9 * 6:5: 2Ti
3:8; 4:4; Tit 1:14 * 6:6: Plp 4:11-12; 1Ti 4:8; Hib 13:5 * 6:7:
Jop 1:21

maleninkilik esak ndmkama pik andd. Ma alaldaniry
ndm 16k sOp iyom hamo én ma hatom ek alalo. 9 Ma
avOmal0 lenin hiki ek neja valu 16k nd6mkama béy
anodn, ma tem auk én éndok thélo leyin 10k émbov
théld ek ini nesak gwasilim. Inin auk thethanak
épn habulin i aleba hamo lenvinkupik 10k daholoyiy
sesor) ba mi. 10 *Avanoy! Leninhavin) valuseler) ma
kambom sapén anéy vék. AvOmald doho iniry auk
hathak valuseler habi thethanak ba hadum thélo
etak Wapdmbén. En ma hatdm bir) havatho théloda
biy daluk lu ba malair) bér.

Lonondé nasopa

11*Ma dontom 0 ma WapOmbéy anén anyo. Osov
ba nu ek n6m kambom takén. Undum noém takatu
ba WapOmbéy lamavi hathak. Omo6 théthdn. Osopa
WapOmbéy anéy abd ba némimbir) yani. Lemimbir
avomal6. Ombatho o loy 16k 6m6 labali. Ma on-
danvin) ember abd ndmbéy éy yam. 12 *Ma vovak
évhavin) énték ma ndm mavi. £y ma nungwik vovak
endeba onjaldokmala atu ba Wapdmbén halam o yov
hathak. Honarn aném hoévhavin) ba avdmald béy
anody bok éyé o yov. 13 *Timoti, Wapdmbéy atu ba
hév 16kmala hadéy ndmkama ndmbér énték thai 16k
Yisu Kilisi atu ba hadum ab6 ba hanar avanéy
hadéy Pontius Pailat ma 1ék thai éyé o. Aén ba
yahanar) abd 16klokwar) hadéy o nena 14 osopa ab0
ép ma min undum tomber) ek anyo0la etatale o ami.
Undum ku én endeba Yisu Kilisi alaléaniry Anyo
Bépy endelém. 15 *Wapdmbén hadum ba waklavon

* 6:10: Ep5:5 T 6:11: 2Ti2:22 T 6:12: 1Ko 9:25-26; 2Ti 4:7
* 6:13: Jon18:36-37  6:15: ALK17:14

atu ba Yisu endelém tem imbitak. Yanida ma
alayg ba yanida ham6 mavi. Yani ma Kiry iniy

Kin ma né bépbéy ini) Anyd Bén. 16 Yanida tem
miy ema ami. Yani hamo deda atu ba mir hatém
anyo te ni ebobo ami. Anyo te mir) bok hayé yani
ami. Né pik inin 16klokwar) mi ba intu min hatom
négé WapOombény ami. Néném athéy béy éndéy yani
iyom. Anép loklokwar) da hamo ba tem émoé aén.
Avanon.
Né lok valuselen béy inin abo

17*Nonar) éndéy 5jé valuseler) bén takatu ba émo
pik nena, “N6ném malemim éndén WapOmbér.
Yani any0 wapOm mavi ba intu hév némkama
ndmbén énték ek alald lenyinmavi. Ma miry ndOmbodam
esak 10k mir) ndném malemim éndéy valuseler) 10k
ndmkama takatu ba tem ném yak ami.” 18-19 *Ma
onay éndén i ek nisup némkama mavi 16kthod esak
dontom. Lok nindum mavi lomaloma bén anéy ba
ném liy siy). Lok nindum wapom 16k népbpék iniy
ndmkama ek nimbi sam. NOm takép ma l0kmala
anépy 0doy atu ba tem imbitak ember yam ek neja
16kmala anom.

Timoti eyabin anéy ku
20 Timoti oyabirn o ek ku takatu ba év hadéy o.
Omboliy ddmim esak abd mayaliv 16k auk lokbar
takatu ba elam nena “auk théthoy”. Eyma aboyar.

21*Ma avOmald doho esopa auk lokbar én ba ever
mayaliv aleba inir évhaviry mi.
WapOmbén anény wapom émo imbir) o.

* 6:17: Luk12:20-21  6:18-19: Mat6:20 - 6:21: 1Ti1:6;
2Ti 2:18



xvi

Wapombén Anén Abé Mathen
The New Testament in the Malei-Hote Language of
Papua New Guinea
Nupela Testamen long tokples Maei-Hote long Niugini
copyright © 2010 Wycliffe Bible Translators, Inc. and The Malé people

Language: Hoté-Malé (Malei-Hote)
Translation by: Wycliffe Bible Translators
Contributor: The Malé people

This translation is made available to you under the terms of the Creative
Commons Attribution-Noncommercial-No Derivatives license 4.0.

You may share and redistribute this Bible translation or extracts from it in
any format, provided that:

You include the above copyright and source information.

You do not sell this work for a profit.

You do not change any of the words or punctuation of the Scriptures.
Pictures included with Scriptures and other documents on this site are
licensed just for use with those Scriptures and documents. For other uses,
please contact the respective copyright owners.

2015-01-02

PDF generated using Haiola and XeLaTeX on 11 Nov 2022 from source files
dated 9 Oct 2020
c8e90bc3-6cab-57b1-9a48-04f5f30fe59a


http://www.wycliffe.org
http://www.ethnologue.org/language/hot
http://creativecommons.org/licenses/by-nc-nd/4.0/
http://creativecommons.org/licenses/by-nc-nd/4.0/

	1 Timoti

